
Naqgiut
(24. juli 2016-imik ullulernegarsimasoq taarserpaa, siunnersuutegartup agqa taarsernegarpoq)

Inatsisartut suleriaasianni § 33 naapertorlugu aallajangiiffigisassatut siunnersuut imaattoq
matumuuna ingerlatippara:

Nukissiorfinni Innaallagissamut, imermut kiassarnermullu assigiimmik akeqartitsinerup
atuutseqgilersinnaanerata kingunerisinnaasai aammalu malitsigisaasussanut sunniutaasussat
misissoqgqissaarnerat nalilersorneqarnerallu pillugit nalunaarusiamik UKA2017-imi sagqum-
miusseqqullugit Naalakkersuisut peqqunegarnissaannik Inatsisartut aalajangiiffigisassaattut
siunnersuut.

(Inatsisartunut ilaasortag Jens Imanuelsen, Siumut)

Tunngavilersuut:

Innaallagissamut imermullu akinik Naalakkersuisogatigiinnermut isumagatigiissut naapertorlugu
nammaqatigiinnermik naapertuilluarnermillu tunngavegarnerusunik atuutsitsilernissamik Naalak-
kersuisoqatigiit isumagatigiissutegarput, tamannalu piviusunngortissallugu pisussaavugut.

837 atorlugu apeqquteqaammi akissummi ilisimatitsissutiginegarnikuuvoq kissamik pilersuinermut
akinik assigiinnik atuutsitsisogareersoq, innaallagissamulli imermullu akit nikerartuullutik
aningaasanut inatsimmi takuneqarsinnaasutut sumiiffinni akit annerpaaffilerlugit minnerpaaf-
filerlugillu inissisimatinnegartarlutik.

Innaallagissamut akit atuuttuni nunatsinni  kWh-mut akiliuteqartarneq nikerarpoq, tassani
maluginiagassaalluni minnerpaaffissatut inissisimasut tassaasut illogarfiit annerusut, annerpaamillu
naammaginanngitsumik akiliutegartartut tassaapput nunap sinnerani inukinnerpaaffinniittut.

Akitigut sunniutissat pillugit 837 atorlugu apeqquteqaammi akissummi Naalakkersuisut
ilisimatitsipput allaffissornikkut misissueqqissaarnermik akit iluarsinissaanut misissuisogartoq,
taamaattumik akitigut sunniutissat ilanngullugit sagqummiunneqarnissaat kissaatigaarput.

Nunatsinni  nuttarnerit patsisaallutik sumiiffinni illogarfinni  nunagarfinnilu innuttaasunik
ikiliartorfiusuni ersaripput akitigut assigiinnerusumik atugaqartitsinissaq pisariagartoq taamaasilluni
inuuniarnikkut  atukkat assigiinnerusumik  atuutsinneqgalernissaat angunegarsinnaassammat
iluaqusiiffiusumillu atuutsinnegalerluni.

Nunatsinni nukissiutit tassaapput atuisut akilersuinerisigut aningaasalersornegartut taamaattumik
nammagatigiinneq atorlugu aamma akitigut atugassagartitsinissaq pisariagarpoq. Nammaga-
tigiinnerup  nassatarisaanik  akisussaaqatigiinneq  atortinnegartussaavoq,  sineriassuatsinni
siammaseqisumik inogarfiusumi pisariagarpoq sumiiffiit sapinngisamik nammaqataaffiusumik
pegatiginissaat, tamannalu anguniarlugu alloriaqgittariagarpugut.

Siumumiit pingaartipparput Kalaallit Nunaanni paasissutissat tunngaviusariagartut ullutsinnut
naapertuuttut niuernerpalaartumik ingerlatsiviunissaat aammali piviusorsiortumik sumiiffinni
illersuisumik ingerlatsinissamik eqgarsarluta ogimaagatigiisitsisartussaalluta.

Killiffimmi akisussaaffimmik tigusilluta pissutsit atuuttut iliuuseqarfiginissaat pingaartipparput,
misilittakkallu takutippaat nammagatigiinnerusumik ingerlatsinissaq suliniutigisariagaripput
sumiiffinni  tamaginni  inoqarfiusunik isiginnilluta ingerlariaqgissagutta — akisussaaffik
uatsinniippoq.

Nunatsinni inuit ikittunnguuvugut nunarujussuarmik siammasissumik inogarfiusumi inuulluta,
taamaattumik Kivitsegatigiinneq aqqutigalugu alloriaqgittariagarpugut sumiiffinni unammilligas-
sanut annerusumik nammagataaneq atuutsikkumallugu.

Taamaasillugu aalajangiiffissatut siunnersuut matumuuna ingerlatipparput neriulluta aaqqiis-
suteqarnissamik akisussaaffik tigummisarput atorlugu alloriagginnissamut pegataaffiusinnaassasoq.

Namminersorlutik Ogartussanut pisortanullu aningaasatigut allaffissornikkullu kingunissai:
Naatsorsuutiginegarpoq nalilersuineq ingerlannegarsinnaasoq aningaasaliissutaareersut iluanni.
Ilimanarpoq ilinniagartuup ukiup affaata missaani misissuinissaanut aningaasaliisogartariagassasoq.

Namminersorlutik inuussutissartunut aningaasatigut allaffissornikkullu kingunissai:
Misissuinermut atatillugu toggaannartumik sunniutegassanngilag.

Inunnut ataasiakkaanut aningaasatigut allaffissornikkullu kingunissai:
Misissuinermut atatillugu toggaannartumik sunniutegassanngilag.

